
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২
বত্রিশ সিংহাসন
৪২


রাজা জিজ্ঞাসা করিলেন কিরূপ বল দেখি। বিপ্র কহিল ভুল লগ্নে গৃহ গ্রন্থন আরম্ভ করাইতে হইবে, এবং যে কাল পর্যন্ত ঐ লগ্নের স্থিতি সে কাল পর্যন্ত কর্ম্মকারকেরা কর্ম্ম করিবে, তুলা লগ্ন অতীত হইলে কর্মে ক্ষান্ত দিবেক, পুনৰ্বার ঐ লগ্ন উপস্থিত হইলে কর্ম্ম করিবে। এই প্রকার কেবল তুলা লগ্নে গৃহ নির্মিত হইলে গৃহস্থের ভাণ্ডার ধনে পরিপূর্ণ হয় এবং তাহার আলয়ে লক্ষ্মী সদা বিরাজমান থাকেন।

 রাজা বিক্রমাদিত্য এই কথায় মহাহৃষ্ট হইয়া তখনি মন্ত্রীকে আজ্ঞা করিলেন উত্তম স্থান দেখিয়া তুলা লগ্নে এক অট্টালিকা নিৰ্মাণ কর। মন্ত্রী রাজানুসারে নদীর সম্ম,খস্থিত এক ভূখণ্ড মনােনীত করিয়া তুলা লগ্নে গৃহের ভিত্তি খনন করাইলেন। পরে নানা দেশ হইতে নানা জাতীয় শিল্প নৈপুণ্য দক্ষ মনুষ্য আনিয়া যে যে শিল্প বিদ্যায় পারগ। তাহাকে সেই কর্মে নিযুক্ত করিলেন। তাহারা অশেষ গুণ প্রকাশ পূর্ব্বক কেহ রজত কেহ স্বর্ণ কেহ লোহ ও কেহ কাষ্ঠের কর্ম করিয়া এক অপূৰ্ব অট্টালিকা নির্মাণ করিল, এবং তাহার স্থানে স্থানে অমূল্য রত্ন সংযোগ করিল, তদ্ভিন্ন দ্বারা সকলের শোভা বর্ধনাথ প্রত্যেক দ্বারে দুই দুই নীলকান্ত মণি সংলগ্ন করিল। সুতরাং অট্টালিকা এমত মনােহর সুন্দর ও সুদৃশ্য হইল যে তৎসদৃশ কখন কাহার নেত্র-গােচর হয় নাই। অট্টালিকা প্রস্তুত হইলে মন্ত্রী রাজার নিকটে সংবাদ দিলে না

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৫৪টার সময়, ২৯ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

